
gozatu dute, baina ez dira horrekin bakarrik konforme geratu, 
arteak kalitatea eskatzen duenez, aukeratu egin behar izan 
dute. 

Jaizkibel mendiko hamaika txoko erakargarritik bakar 
batzuetan esku hartu dute.
Artistaren eskutik gure begiak toki zehatz batzuetara bideratu 
dute eta bere egin dute. Bere egite horretan lorategien ohitura 
zaharraren oihartzuna entzuten dugu: gizakiak natura moldatu 
nahi du kultur ohituren arabera bere gozamenerako. Baina, 
kasu honetan, esku hartzeak ez du mendean hartzeko gogorik, 
ariketa besterik ez da, ikuslea lekuari begira jartzeko. 

Errenazimenduko mimesiaren proposamena etorri zait burura 
Cruzen eta Elorzaren argazkiak eta marrazkiak ikusitakoan. 
Mimesiaren bidez, naturaren eredua jarraitzeko eskatzen 
zitzaion artistari, eta hori da sarritan Cruzek eta Elorzak egin 
dutena; baina mimesiaren beste adiera bat ere ikusten dugu 
artistek egiten dituzten artelanetan, hau da artistak paisaiarekin 
edo naturarekin mimetizatu egiten dira, eta horregatik esku 
hartzeak oso sotilak dira. Baliteke bertan ikusiz gero ez 
konturatzea gizakiak egindako zerbait dela, naturaren alde 
naturala azpimarratu nahi izan dutelako landare, harri eta beste 
elementu txikiak tokiz mugitzearekin. 

Artisten eskuek eraikitako lorategi txiki hauek ez dute berez 
hazten diren landare naturaletik alde handirik, baina argazkitan 
edo marrazki gardenetan ikusten ditugunean, Jaizkibelgo zatiak 
ikusten ditugu, bere forma eta koloreekin. Artistaren esku 
hartzeak natura sinbolo bihurtu du, Italo Calvinoren testuak 
dion modura.

Ismael Manterola

Arteak natura izan du gehienetan 
abiapuntu. Hala ere, modernitateak 
bizitza modernoa artearen oinarri 
bihurtu zuenean, natura alde batera 
uzteko tentazioa izan zuen artista askok. 
Horrek, XIX. mende bukaerako artista 
batzuen errakzioa eragin zuen, industria 
iraultzaren ondorioz eraikitako sistema 
ekonomikoak hiria materialismo hutsean 
murgildu zuela argudiatuta. Orduan, 
naturara bueltatzeko proposamenak 
berriz ere indarra hartu zuenean, 
aipatutako materialismo horrek kutsatu 
gabeko toki eta paisaia bila hasi ziren 
hiritik ihes egindako artistak. Hainbeste 
hiri eta hiriko gai pintatutako Monet 
berak ere, lorategiak pintatzen bukatu 
zituen bere azken egunak. 

XX. mendean ere antzeko erreakzioa 
suma dezakegu abangoardien 
proposamen formalisten edo 
autoerreferentzialen ondoren, horregatik 
bigarren abangoardietan land art izeneko 
arteak erakutsi zigun naturan dagoen 
edertasuna errepresentatzeaz gainera, 
bertan esku hartzearen bidez, artea ere 
egin daitekeela.

Artearen historiak erabili dituen bi 
ekimen hauen artean dago Jabi Cruzek 
eta Mikel Elorzak Jaizkibelen egin 
dutena. Edozein ibiltarik bezala, paisaiaz 

“Antes de que se formaran la atmósfera 
y los océanos, la tierra debía tener el 
aspecto de una pelota gris rodando 
ven el espacio. Como ahora la luna: 
allí donde los rayos ultravioletas 
irradiados por el sol llegan sin filtrarse, 
los colores quedan destruidos; por eso 
las rocas de la superficie lunar, en vez 
de ser coloreadas como terrestres, son 
de un gris muerto y uniforme”

“Aquel día corría yo por un anfiteatro 
de rocas porosas como esponjas, 
todo perforado de arcos detrás de los 
cuales se abrían otros arcos: en una 
palabra, un lugar accidentado en el 
que la ausencia de color se jaspeaba de 
esfumadas sombras cóncavas.”

“Hainbeste denboran zehar 
itxarondako aldaketa handi hura 
gertatu zen. Orain Lurrean airea eta 
ura zegoen. Eta itsaso urdin jaioberri 
hartan, Eguzkia ere koloreztatuta 
jartzen zen, eta kolore erabat 
desberdina eta zeharo bortitza zen.”

“Berriz ere Lurrean zehar ibili 
nintzen, grisez ezagututako gauzak 
ikusi nituen, aho zabalik ohartituk 
sua gorria zelako, izotza zuria, zerua 
urdina, lurra marroia, eta errubiak 
errubi kolorekoak zirela, topazioak 
topazio kolorekoak, eta esmeraldak 
esmeralda kolorekoak.”

Italo Calvino

Aukeratu eta esku hartu “Las Cosmicómicas”
Seis propuestas para el próximo milenio


